
Kata-Kata Hikmah
Hidup adalah satu perjalanan meneroka kebahagiaan dan ketaqwaan 
kepada penciptaNya. Ia menguji keteguhan iman seseorang dalam 
setiap detik perjalanan. Malanglah bagi mereka yang hanya menurut 
kehendak hati dan nafsu sepanjang perjalanannya.

Dr. Che Mad

Sebab Perlu Menunaikan
Pembayaran Fidyah?

• Meninggalkan puasa kerana sakit tua
• Meninggalkan puasa kerana sakit kronik
• Meninggalkan puasa kerana hamil
• Meninggalkan puasa kerana menyusukan anak
• Meninggalkan puasa kerana musafir atau sakit 

dan tidak qada’ puasa pada tahun ia ditinggalkan 
• Melambatkan ganti puasa (qada’)
• Hutang puasa orang yang telah meninggal dunia

* Pembayaran Fidyah di Selangor diharuskan menggunakan 2 kaedah iaitu:
 Gandakan Fidyah mengikut tahun
 Tidak gandakan kadar pembayaran fidyah

 TAHUN BIL. HARI
 BIL. TAHUN 

JUMLAH HARI   (TIDAK DIGANDAKAN) 

 2020 7 - 7
 2021 7 - 7
 2022 7 - 7
 JUMLAH HARI YANG PERLU DIBAYAR FIDYAH 21

* kiraan adalah berdasarkan selepas memasuki Ramadhan pada tahun 2023

 TAHUN BIL. HARI
 BIL. TAHUN 

JUMLAH HARI   (DIGANDAKAN) 

 2020 7 3 21
 2021 7 2 14
 2022 7 1 7
 JUMLAH HARI YANG PERLU DIBAYAR FIDYAH 42

* kiraan adalah berdasarkan selepas memasuki Ramadhan pada tahun 2023

Fidyah bagi satu hari puasa yang ditinggalkan termasuk upah sama ada 
RM2.00 atau RM4.00 atau RM6.00 mengikut jenis beras yang dimakan.

 Contoh kiraan   TIDAK BERGANDA
Jika seseorang meninggalkan puasa sebanyak 7 hari selama 3 tahun secara 
berturut-turut dan tidak menggantikannya iaitu pada tahun 2020 hingga 2022, 
kadar fidyahnya adalah seperti berikut:
7 hari + 7 hari + 7 hari x RM2.00 = RM42.00

(Fatwa Negeri Selangor 2001)

 Contoh kiraan  BERGANDA
Jika seseorang meninggalkan puasa sebanyak 7 hari selama 3 tahun secara berturut-turut 
dan tidak menggantikannya iaitu pada tahun 2020 hingga 2022, kadar fidyahnya adalah 
seperti berikut:

7 hari x 3 tahun + 7 hari x 2 tahun + 7 hari x 1 tahun x RM2.00 = RM84.00

Kiraan Fidyah

Tunaikan fidyah melalui
MAJLIS AGAMA ISLAM SELANGOR (MAIS)
Imbas QR Code untuk taksir & bayar fidyah

Apa itu Fidyah?
Fidyah ialah sesuatu yang dibayar untuk 

menebus diri, baik berbentuk harta atau 
tindakan lain yang dilakukan kerana 

kekurangan dalam salah satu amal ibadah.

MERAWAT MUAFAKAT 
UMAT

Oleh: Ustaz Hamizul Bin Abdul Hamid (hamizul@zakatselangor.com.my)
 Ketua Jabatan Dakwah dan Perundingan, Divisyen Syariah dan Dakwah, Lembaga Zakat Selangor (MAIS) 

Fokus

“Ya Allah, jadikanlah masjid dan surau di 
negeri Selangor, rumah-rumah-Mu yang 
aman, mempersatukan dan menjadi nadi 
kekuatan umat.”

Inilah cuplikan doa yang wajib dibaca oleh khatib pada setiap 
hari Jumaat di negeri Selangor. Jabatan Agama Islam Selangor 
(JAIS) memasukkannya secara rasmi. Doa ini biarpun ringkas; 
namun maksudnya amat mendalam sekali. Di luar sana, akuilah 
perpecahan memang wujud. 

Perpecahan adalah musibah. Jalan terbaik, cegahlah perpecahan; 
kekalkan permuafakatan. Namun, muafakat adalah angan-angan 
jika bibit perpecahan terus ditiup, seperti semilir yang meniup 
bara hingga marak menyala.

Melihat kepada senario ini, Edisi tampil menawarkan solusi. Tidak 
cukup sekadar beranalogi tentang lidi: sebatang vs segenggam; 
atau berfalsafah: bulat air kerana pembetung, bulat manusia dek 
muafakat. Mari kita telusuri peranan masjid secara nyata dalam 
merawat muafakat umat. 

Apakah Erti Masjid?

Kamus al-Mu’jam al-Wasit, menyatakan masjid secara umum 
bererti bersujud, taat, patuh serta tunduk dengan penuh hormat. 
Atas dasar itu, masjid adalah tempat umat Islam menumpahkan 
ketaatannya kepada agama. 

Apakah Fungsi Masjid?

Allah SWT menggambarkan antara fungsi masjid ialah, tempat 
untuk mengingati Allah SWT dengan solat dan berzikir (al-
Baqarah: 114), sebaik-baik tempat untuk dimakmurkan, serta 
membuktikan keimanan dan tempat turunnya hidayah (at-
Taubah: 18). Masjid juga tempat untuk kita bertaubat kepada 
Allah (at-Taubah: 108). 

Menelek sirah Nabi Muhammad SAW, fungsi masjid lebih luas 
lagi. Masjid dijadikan pusat kehidupan hingga menjadi perkara 
pertama perlu dibangunkan, seperti mana nabi membangunkan 
Masjid Quba’ (hadis al-Bukhari), masjid sebagai pusat belajar 
dan mengajar (riwayat Ibnu Majah dan al-Baihaqi) dan masjid 
sebagai pusat pengurusan harta umat Islam (riwayat al-Bukhari) 
serta banyak lagi.

Tips Merealisasikan Masjid Zon Muafakat Umat

1 Mengamalkan budaya ‘3-S’ di masjid, iaitu ‘senyum, salam dan sapa’, tanpa ada sebarang prejudis atau perasaan buruk sangka 
kepada orang lain.

2 Tidak membicarakan sebarang isu yang boleh mencetuskan pertikaian khususnya isu-isu politik kepartian.

3 Tidak menzahirkan kecenderungan kepada sesuatu kelompok dengan sengaja, misalnya memakai baju berlogo tertentu 
sehingga menimbulkan rasa tidak senang pihak lain.

4 Menjadikan majlis ilmu sebagai medan memberikan kefahaman Islam yang sebenar dengan tidak diselangi elemen yang boleh 
merosakkan muafakat umat.

5 Menjadikan doa selepas solat berjemaah yang dibacakan sebagai wahana penyatuan umat dengan doa yang menjurus kepada 
muafakat umat.

6 Bersedia untuk saling memaafkan dengan membudayakan saling bersalaman selepas solat. Edisi

MUAFAKAT DI MASJID, 
APA KATA MEREKA?

Oleh: Ustaz Hamizul Bin Abdul Hamid (hamizul@zakatselangor.com.my)
 Ketua Jabatan Dakwah dan Perundingan, Divisyen Syariah dan Dakwah, 
 Lembaga Zakat Selangor (MAIS) 

Edisi sempat menemu bual beberapa tokoh 
setempat tentang isu Merawat Muafakat Umat... 

kepada ajaran Islam yang sebenar, 
misalnya menguasai adab pergaulan 
dan bekerjasama, berlapang dada dan 
bermaafan bila berselisih pendapat.”

Zon Aman dan Bebas

“Masjid adalah zon aman dan bebas dari 
sebarang politik kepartian dan menjadi 
pusat ilmu, ibadah dan penyatuan. Patuhi 
semua peraturan yang ditetapkan oleh 
pihak JAIS. AJK kena adakan program-
program untuk menarik masyarakat dan 
amalkan sikap saling menghormati dan 
bertolak ansur. Penceramah jemputan 
dipastikan bebas elemen perpecahan. AJK 
juga tidak boleh terlibat memviralkan 
apa yang salah, sentiasa memberi nasihat 
kebaikan dan menyeru kepada ma’ruf dan 
mencegah kemungkaran.”

USTAZ MUHAMMAD HALIM BIN ZAMRI
Pengurus dan Imam 1, Masjid Nurul Ehsan, Taman Medan, 
Petaling Jaya, Selangor.

Masjid Tempat Mendidik dan Musyawarah

“Masjid harus menjadi pusat mendidik 
masyarakat dan medan bermesyuarat bagi 
membincangkan isu-isu dan merangka 
aktiviti buat masyarakat. AJK masjid juga 
kena selalu berbincang agar keputusan 
yang diambil bersifat kata sepakat. Selain 
itu, AJK juga mesti professional bila 
berdepan dengan individu yang cuba 
mengeruhkan keadaan dan menanganinya 
dengan berhikmah. Dengan mengamalkan 
adab dan akhlak Islam, maka masjid mampu 
menyatukan masyarakat Islam.”

PUAN ROSNAH BINTI ABDUL HALIM
Penolong Amil Masjid Muttaqin, Sg. Udang, Kelang, Selangor.

Menjadi Pusat Pembangunan Insan

“Masjid perlu menjadi pusat pembangunan 
insan dan sumber maklumat kepada 
masyarakat Islam setempat. AJK kena 
mewujudkan persefahaman dan muafakat, 
saling membantu dalam urusan kebajikan. 
Jika ada perpecahan, AJK kena mencari 
solusi dan mendamaikan sebelum menjadi 
lebih parah. Kita juga kena kembali 

HAJI MUZAMMIR BIN BAKRI
Timbalan Nazir, Masjid ar-Rahimah, Greenwood, Gombak.

Pusat Kaunseling, Kewangan dan ‘Food Bank’

“Masjid bukan sekadar tempat solat, tetapi medan menyatukan 
umat, menyebarkan ilmu, memberikan nasihat, khidmat 
kaunseling, mendamaikan orang yang berkonflik dan 
memberikan bantuan kewangan dan ‘food bank’. Masjid harus 
memupuk budaya muafakat dengan anak-anak kariah dan 
membuka seluas-luasnya peluang mereka menyalurkan idea 
dan tenaga. AJK juga perlu sering mendampingi masyarakat, 
dan melestarikan amalan salam dan bertegur sapa yang baik.”

HAJI WAN JABARUDIN BIN WAN HASSAN
Nazir Masjid al-Khairiyah, Bandar Sri Gombak, Batu Caves, 
Selangor. 

Masjid Sebagai ‘One Stop Centre’

“Masjid perlu menjadi ‘one stop centre’ bagi masyarakat 
mendapatkan ilmu, kewangan kecemasan, kaunseling dan lain-
lain. AJK masjid juga kena mengajak masyarakat untuk sama-
sama mengambil bahagian dalam aktiviti yang dianjurkan dan 
saling memupuk silaturahim yang baik sesama masyarakat. 
AJK perlu mengajak masyarakat ke masjid agar mereka dapat 
menekuni majlis-majlis ilmu dan sekali gus meningkatkan 
kefahaman dalam agama Islam.”

HAJI AEZMAN BIN SHARUDIN
Pengerusi Surau Jumaat, Antara Gapi, Hulu Selangor, Selangor.

Nabi shallallahu ‘alaihi wa sallam bersabda,

“Barangsiapa datang ke masjidku ini, tidak lain kecuali untuk 
mempelajari kebaikan atau mengajarkannya, maka dia bagaikan 
mujahid di jalan Allah, sedangkan yang datang untuk selain itu 
maka bagaikan orang yang cuma melihat-lihat harta orang lain.” 
(HR. Ibnu Majah dan al-Baihaqi dalam Syu’abul Iman, dan 
dishahihkan oleh Syaikh Al-Albani dalam al-Misykat). Edisi

Memperkasa 
Generasi Muda 
Pewaris Ummah

Oleh:  Halim Bin Mokhtar (halim@kuis.edu.my)
           Jabatan Dakwah dan Usuluddin Fakulti Pengajian Peradaban Islam,
 Universiti Islam Selangor (UIS)

Penjanaan generasi muda yang terbangun di 
atas dinamik ketakwaan, keimanan, keilmuan 
dan ketinggian sahsiah berpaksikan aqidah dan 
syariah sangat mendominasi generasi pewaris 

Ummah. Generasi muda yang berjaya adalah pemimpin 
terbaik menerajui kejayaan Ummah. Jika rosak atau 
koyak, maka pincanglah kepimpinan Ummah.
 

Ironinya bukan mudah untuk melahirkan generasi muda 
berkualiti ketika dunia sarat dengan teknologi yang membunuh 
jiwa dengan virus hedonisme, liberalisme dan pelbagai fahaman 
yang merosakkan. Justeru itu beberapa tindakan berterusan 
melalui konsep 5M di dalam memperkasa generasi muda 
sebagai pewaris ummah iaitu :

1 MANTAP PEGANGAN AQIDAH DAN SYARIAH Mesti memiliki 
pegangan aqidah dan penghayatan syariah yang teguh. 
Pendorong utama untuk melakukan amal kebajikan dan 
tanggungjawab. Kepatuhan kepada syariah menjadi 
benteng kepada pembinaan generasi muda dan menjaga 
hubungan dengan Allah agar sentiasa awareness dengan 
suruhan dan larangan agama pada setiap masa dan ketika. 
Dapat membentuk sahsiah terpuji,  integriti yang tinggi dan 
berfikiran rasional  dapat membezakan baik dan buruk serta 
tidak akan mudah terpengaruh di dalam kebejatan sosial 
yang menyenakkan. #Islam is way of life

2  MANTAP AKHLAK DAN JATI DIRI Mesti memiliki akhlak 
yang mulia dalam pertuturan dan perbuatan. Islam telah 
meletakkan bahawa insan terbaik adalah yang paling baik 
akhlaknya. Generasi berakhlak mulia akan memberi faedah 
dan rahmat kepada seluruh alam sesuai dengan pengutusan 
Rasulullah SAW yang dapat melahirkan komuniti yang 
mengutamakan perpaduan dan keharmonian. Dengan 
sifat mulia seperti lemah lembut, sedia membantu, tenang, 
bersyukur, menghormati sesama insan dan tidak memiliki 
sifat yang tercela pastinya Ummah akan menjadi bahagia 
dan harmoni. #Integriti sahsiah terpuji

3  MANTAP INTELEK DAN KEMAHIRAN Mesti memiliki ilmu 
pengetahuan dan kemahiran yang tinggi. Sifat mengutamakan 
ilmu dan pendidikan perlu dibudayakan. Penguasaan ilmu 
mampu melahirkan manusia yang bertindak secara rasional, 
benar dalam tindakan dan tidak melakukan perbuatan yang 
menyimpang daripada kehendak syariat serta menyumbang 
kebaikan Ummah. Sentiasa melakukan program berfaedah 
kepada pembinaan sahsiah dan ummah. Kecemerlangan 
akademik adalah elemen utama dalam melahirkan generasi 
muda yang berkualiti dan proaktif  di samping menimba ilmu 
dalam arus pemodenan yang telah memungkinkan segalanya 

di hujung jari melalui pelbagai wahana secara hardcopy atau 
softcopy bersemuka atau secara virtual. #Knowledge is power

4 MANTAP ROHANI DAN JASMANI Mesti memiliki jiwa dan 
mental yang padu. Kebergantungan yang tinggi kepada 
Allah, menguasai keyakinan, kebolehan diri, bersedia untuk 
bersaing dan tidak mudah mengalah. Memiliki kekuatan 
rohani dan jasmani dalam membangunkan Ummah dan 
bersedia menempuhi segala kekangan. Alaf yang penuh 
dengan kompetitif dan tribulasi sentiasa bersemangat 
waja tanpa mengenal istilah putus asa dan kecewa. Amalan 
gaya hidup sihat dari aspek pemakanan seimbang, menjaga 
kebersihan dan persekitaran, bersukan dan tidak terlibat 
dalam pelbagai angkara sosial yang negatif. #Badan Sihat, 
Akal Cerdas

5 MANTAP IDEALISME DAN KEPIMPINAN Mesti memiliki 
idealisme yang  berfikiran kritis, berjiwa kental dan paradigma 
yang berkait rapat dengan fitrah manusia yang inginkan 
kebaikan, kebenaran dan kesempurnaan. Dihubungkan 
dengan corak kepimpinan pastinya lebih hebat dari sudut 
peribadi, akhlak dan amanah serta diimbangi dengan realiti 
semasa. Penghayatan idealisme perjuangan berteraskan 
Islam mampu membangunkan generasi muda yang berjiwa 
besar dan sedia berkorban. Realitinya membangunkan 
karakter pemimpin yang soleh adalah sangat penting bagi 
membangun komuniti yang mengutamakan perpaduan dan 
keharmonian. #Islam Memimpin

Hakikatnya memperkasa generasi muda adalah suatu agenda 
Ummah yang perlu sentiasa dimantapkan dan dimurnikan 
dengan ilmu dan kemahiran kontemporari.  Bermula daripada 
diri individu, keluarga, komuniti dan pemimpin bersedia untuk 
membangun generasi muda yang hebat. Yang Tua dihormati dan 
yang Muda dikasihi. Sinergi di antara dua generasi ini sangat 
penting di dalam melahirkan generasi pewaris ummah. Seperti 
pepatah Arab ‘Hikmatu syuyukh, hammasatu syabab’. Hikmah 
orang tua, Semangat orang muda. #selagi bernyawa. Edisi

mana. Allah akan sentiasa membantu hamba-Nya yang ikhlas, 
bertanggungjawab, tawaduk serta selalu meminta dan merujuk 
kepada-Nya, bukan yang takbur dan ujub akan kekuasaannya.

Fahaman Sekular mempengaruhi masyarakat untuk melihat 
politik atau kepimpinan semata-mata ruang untuk mendapat 
habuan dunia, bukan untuk memikul tanggungjawab mendidik 
dan memimpin masyarakat hidup sejahtera dengan mendapat 
keredaan dan barakah daripada Allah. Setelah sekian lama, 
sampai masa untuk sekalian kita bermuhasabah. Bukan sahaja 
pemimpin, kita rakyat jelata juga tidak terlepas daripada hisab 
di akhirat. Kembalillah kepada prinsip Islam dalam memilih 
pemimpin. Pilihlah pemimpin yang tidak mengejar kedudukan 
untuk bersenang lenang tetapi atas rasa tanggungjawab kepada 
Allah dan sesama manusia. 

Jika seseorang itu dikira paling layak dengan ilmu, kredibiliti dan 
integriti dirinya, namun dia menolak hajat orang ramai untuk 
memimpin mereka, dia juga dikira tidak bertanggungjawab. 
Sebab itu, Saidina Umar ketika diminta untuk menggantikan 
Saidina Abu Bakar as-Siddiq, telah menghunus pedang dengan 
berkata; 

‘kalau aku bengkok, luruskan aku dengan pedang dan jika kamu 
bengkok, aku juga akan meluruskan kamu dengan pedang ini.’

Untuk akhirnya, marilah kita hayati sabdaan Nabi SAW berkaitan 
kelebihan dan ancaman kepada pemimpin seperti berikut;

Daripada Abu Hurairah RA, Nabi SAW bersabda;

“Tujuh golongan yang dinaungi Allah dalam naunganNya pada hari 
di mana tidak ada naungan kecuali naunganNya; pemimpin yang 
adil,…..” (HR Bukhari) dan hadis;

“Tidaklah seseorang diamanahkan memimpin sesuatu kaum 
kemudian dia meninggal dalam keadaan berkhianat terhadap 
rakyatnya, maka diharamkan baginya Syurga” (HR Bukhari dan 
Muslim)

Moga bermanfaat dan asbab kebaikan. Edisi

“Kepimpinan Dalam Islam”
Oleh:  Hasal Bin Senin (hasal@mais.gov.my)
 Pembantu Eksekutif, Unit Pembangunan Kompetensi, MAIS

Fiqh Kontemporari

Kepemimpinan adalah amanah yang cukup berat 
sarat dengan tanggungjawab dan kewajipan. Ini 
selaras dengan kewajipan sebagai khalifah di 
atas muka bumi ini yang Allah kurniakan kepada 

manusia dengan misi membangun dan memakmurkan 
bumi yang terbentang luas ini. Perlu diinsafi, Islam 
menganggap bahawa setiap manusia sama ada lelaki 
mahu pun perempuan secara umumnya adalah seorang 
pemimpin. Paling minimumnya ialah setiap orang adalah 
pemimpin terhadap dirinya sendiri dan yang paling tinggi 
sekali ialah tanggung jawab seorang pemimpin terhadap 
rakyat bawahannya.

Dalam hal ini, baginda Rasulullah SAW pernah bersabda 
maksudnya; 

“Setiap daripada kamu adalah pemimpin dan kamu akan 
dipertanggungjawabkan terhadap orang yang di bawah 
pimpinan kamu; seorang pemerintah adalah pemimpin dan 
akan dipertanggungjawabkan terhadap rakyatnya; seorang 
lelaki adalah pemimpin kepada anggota keluarganya dan 
akan dipertanggungjawabkan terhadap anggota keluarganya; 
seorang wanita adalah pemimpin di rumah suaminya dan akan 
dipertanggungjawabkan terhadap anak-anaknya dan pimpinannya; 
dan khadam adalah diamanahkan terhadap harta tuannya dan 
akan dipertanggungjawabkan terhadap apa yang berada di bawah 
amanahnya.”  (Hadis Riwayat Bukhari)

Membicarakan soal kepimpinan, Saidina Umar al-Khattab pernah 
berkata; 

“Kalau ada seekor anak kambing mati kehausan di tebing Sungai 
Furat (kerana tidak sempat sampai ke sungai untuk minum air), 
sudah tentu aku takut Allah akan menghisab Umar (sebagai 
khalifah) kerana hal tersebut.”

Demikian tanggungjawab kepimpinan yang ditekankan oleh 
Islam bagi setiap orang yang bergelar pemimpin. Dalam Islam, 
jawatan atau kedudukan bukanlah ‘tasyrif ’ atau kemuliaan tetapi 
‘taklif ’ atau tanggungjawab yang akan dipersoalkan. Ia bukanlah 
untuk bermegah, jauh sekali untuk bersenang-lenang atau 
bermewah-mewah. Kedudukan hadir bersama tanggungjawab 
yang amat berat yang akan dihisab di akhirat kelak. Kerana itu, 
jawatan tidak boleh sesekali diminta, namun apabila diminta 
(oleh ahli atau masyarakat), tidak boleh pula untuk ditolak.

Dalam konsep kepimpinan Islam, seseorang yang tidak meminta 
atau berhajatkan jawatan, dia akan dibantu oleh Allah, diberkati 
akan kerja buat atau usahanya, serta dipermudahkan segala 
urusannya. Salah satu tanda keberkatan itu ialah dengan 
peluang dan hasil yang melimpah ruah yang jika dibandingkan 
dengan keupayaan ataupun usaha mungkin tidaklah sekuat 

Artikel Khas

FIDYAH OH FIDYAH
Oleh:  Mohammad Salleh Bin Abdul Saha (salleh@mais.gov.my)
          Ketua Bahagian Dakwah dan Pemasaran, MAIS

Jangan ambil mudah berkaitan fidyah, kebanyakan 
di kalangan masyarakat kita tidak memahami apa 
maksud fidyah khususnya di kalangan anak-anak 
muda. Sebelum memasuki bulan Ramadan pasti kita 

akan mendengar berkaitan hutang puasa dan fidyah. Mari 
kita ulang kaji berkaitan fidyah dan hukum hakamnya. 
Fidyah ialah sesuatu yang dibayar untuk menebus diri, 
baik berbentuk harta atau tindakan lain yang dilakukan 
kerana kekurangan dalam salah satu amal ibadah.

SEBAB-SEBAB DIKENAKAN FIDYAH

KADAR BAYARAN FIDYAH

Mesyuarat Jawatankuasa Fatwa Negeri Selangor Kali Ke-
5/2020 yang bersidang pada 17 Rabi’ul Awal 1442H bersamaan 
3 November 2020 telah memutuskan bahawa kadar bayaran 
fidyah bagi satu hari puasa yang ditinggalkan ialah 1/4 daripada 
zakat fitrah yang dibayar.

Kadar zakat fitrah yang ditetapkan bagi umat Islam di Negeri 
Selangor pada bulan Ramadan tahun 2021 bersamaan 1442 
Hijrah ialah sebanyak RM7.00 seorang. Penetapan kadar ini 
adalah berdasarkan kepada harga bagi 2.6 kilogram beras Super 
Tempatan Gred A yang lazimnya digunakan oleh masyarakat di 
Selangor.

Walau bagaimanapun, MAIS turut menggalakkan golongan yang 
berkemampuan untuk menunaikan zakat fitrah mengikut harga 
beras yang dimakan setiap hari bagi diri dan tanggungan iaitu 
sebanyak RM14.00 seorang bagi yang memakan beras putih 
import/ beras perang/ beras pulut/ herba ponni/ beras wangi. 
Manakala RM21.00 seorang bagi individu yang memakan beras 
basmathi/ beras jepun/ beras merah.

Oleh yang demikian, kadar bayaran fidyah semasa yang 
ditetapkan adalah RM 1.75 atau RM 3.50 atau RM 5.25. Pihak 
MAIS juga diharuskan mengambil upah sebanyak 15% tidak 
termasuk kadar sebenar fidyah bagi tujuan pengurusan. Maka, 
umat Islam boleh memilih untuk membayar fidyah bagi satu hari 
puasa yang ditinggalkan termasuk upah sama ada RM2.00 atau 
RM4.00 atau RM6.00.

Sebarang sumber maklumat berkaitan Fidyah ini boleh di dapati 
di laman sesawang Majlis Agama Islam Selangor (www.mais.
gov.my) . Kaedah pembayaran fidyah juga sangat mudah dan 
boleh dibayar secara atas talian (online). Semoga kita ambil 
cakna berkaitan hutang puasa dan fidyah supaya kita dapat 
melunaskan hutang dengan Allah SWT. Edisi

1.  MENINGGALKAN PUASA KERANA TUA
 Orang tua yang tidak mampu berpuasa dan jika mereka 

berpuasa akan memudaratkan dirinya sendiri dan  kesihatan 
tubuh badannya.

2.  MENINGGALKAN PUASA KERANA SAKIT KRONIK
 Orang yang sakit berpanjangan dan tidak diharapkan boleh 

sembuh berdasarkan pengesahan doktor perubatan.

3.  MENINGGALKAN PUASA KERANA HAMIL
 Wanita yang bimbang akan keselamatan ke atas bayi yang 

dikandunginya seperti dikhuatiri berlaku keguguran. Mereka 
hendaklah membayar fidyah dan juga menggantikan (qada’) 
puasa yang ditinggalkan.

4.  MENINGGALKAN PUASA KERANA MENYUSUKAN ANAK
 Ibu yang merasa bimbang akan memudaratkan bayi yang 

disusuinya seperti kurang air susu atau menjejaskan 
kesihatan bayinya itu. Mereka hendaklah membayar fidyah 
dan juga menggantikan (qada’) puasa yang ditinggalkan.

5.  MENINGGALKAN PUASA KERANA MUSAFIR ATAU SAKIT 
DAN TIDAK QADA’ PUASA PADA TAHUN IA DITINGGALKAN

 Musafir dan pesakit yang tidak menggantikan (qada’) puasa 
pada tahun ia ditinggalkan wajib menggantikan (qada’). 
Sekiranya tidak menggantikan (qada’) puasanya sehingga 
telah memasuki Ramadan berikutnya, ia diwajibkan untuk 
membayar fidyah dan kekal menggantikan (qada’) puasanya. 

6.  MELAMBATKAN GANTI PUASA (QADA’)
 Mereka yang melambat-lambatkan ganti (qada’) puasanya 

hingga telah melangkah tahun yang berikutnya (bulan 
Ramadan) dikenakan denda membayar fidyah dan juga 
wajib menggantikan (qada’) puasa yang ditinggalkan.

7.  ORANG YANG TELAH MENINGGAL DUNIA
 Hutang puasa bagi mereka yang telah meninggal dunia 

hendaklah disempurnakan bayaran fidyahnya oleh waris-
warisnya mengikut bilangan hari yang ditinggalkan 
sebelum pembahagian pusaka dibuat.

Info Sihat

Islam adalah agama yang diutuskan oleh Allah untuk 
kemaslahatan manusia. Ajarannya merangkumi semua 
aspek kehidupan termasuk ibadah, akidah, akhlak, 
muamalat, kemanusiaan, ekonomi, kesihatan dan banyak 

lagi. Dalam erti kata lain, Islam memandu jiwa manusia dan 
juga memandu amalan serta tindakannya demi kemaslahatan 
sejagat. Maka, Islam juga memerintahkan manusia supaya 
berusaha dengan sebaiknya dalam mengelakkan diri dari 
kerosakan dan bahaya. Kekerdilan manusia tidak mungkin 
membolehkan mengatasi segala ujian dengan sekadar 
usaha semata, maka di situ ia juga disuruh bertawakal dan 
berdoa. Sebagai manusia, kita akan diuji dengan bermacam-
macam jenis ujian. Di antara ujian yang ingin ditekankan 
dalam artikel kali ini adalah berbentuk ujian kesihatan dan 
lebih tepat lagi berkaitan kegagalan buah pinggang. 

Sebagai manusia, kita diwajibkan untuk menjaga tubuh badan 
yang telah dianugerahkan oleh Allah kepadanya. Tubuh badan 
yang sihat dapat memastikan kita dapat hidup, bekerja dan 
beribadah dengan sempurna dan tenang di dunia ini. Justeru, 
penjagaan kesihatan adalah sangat penting bagi manusia. 
Dalam erti kata lain, menyelamatkan diri dari kemusnahan diri 
adalah tuntutan Islam. 

Allah juga berfirman dalam Surah Al-Baqarah ayat 195, 

“Jangan kamu campakkan diri kamu ke dalam kebinasaan”.

Buah pinggang sememangnya memainkan peranan yang 
penting sebagai penapis sisa metabolisme, mengawal cecair dan 
sel darah merah serta mengawal tekanan darah bagi manusia. 
Bagaimanapun, apabila seseorang gagal menjaga buah pinggang 
dengan baik, risiko lain akan berlaku seperti mengalami 
penyumbatan buah pinggang yang menyebabkan fungsi buah 
pinggang boleh merosot dan rosak. Umum mengetahui bahawa 
buah pinggang antara organ penting di dalam badan. Oleh 
itu, anda disarankan sentiasa mengikuti tip penjagaan buah 
pinggang dengan mengamalkan rutin harian yang baik untuk 
mengelakkan risiko penyakit. Terdapat beberapa tabiat baik 
untuk menjaga buah pinggang yang boleh dilakukan setiap hari, 
termasuklah:

PENJAGAAN 
KESIHATAN 
BUAH PINGGANG

Oleh:  Mohd Hafiz Bin Abdul Salam (hafizsalam@mais.gov.my)
             Ketua Pusat Penyelidikan, MAIS

1  MINUM AIR SECUKUPNYA
2  MENGHADKAN PENGAMBILAN GARAM
3  PEMERIKSAAN FUNGSI BUAH PINGGANG SECARA BERKALA
4  KERAP BERSUKAN
5  MENGURANGKAN PENGAMBILAN UBAT TAHAN SAKIT
6  ELAK MEROKOK DAN MINUM ALKOHOL
7  MAKAN MAKANAN YANG BERKHASIAT
8  MENGAWAL PENGAMBILAN GULA
9  MENGAWAL TEKANAN DARAH

Sebagai rasa tanggungjawab, MAIS, melalui anak syarikatnya 
iaitu Yayasan Islam Darul Ehsan (YIDE) telah diamanahkan 
untuk menyediakan perkhidmatan hemodialisis kepada pesakit-
pesakit yang memerlukan dengan harga yang berpatutan. YIDE 
mula mengorak langkah dengan mengurus selia enam (6) buah 
Pusat Dialisis MAIS. Asas penubuhan Pusat Dialisis MAIS adalah 
untuk menyediakan perkhidmatan rawatan dialisis yang terbaik 
di samping menerapkan unsur keislaman kepada semua pesakit 
yang mengalami masalah kegagalan buah pinggang.

Akhirnya, sebagai manusia yang menyedari kelemahan diri, 
jangan sekali-kali berputus asa mencari penawar bagi setiap 
penyakit. Keyakinan tinggi perlu diletakkan kepada Allah SWT 
dalam mendapatkan kesembuhan di samping menggunakan 
wasilah ubatan yang dibenarkan mengikut syarak. 

Walluhua’lam. Edisi

Jendela Mahkamah

Sebarang pertanyaan atau pandangan, sila hubungi:
Bahagian Undang-Undang Syariah, Sektor Undang-Undang, Majlis Agama Islam Selangor 

Tingkat 6, Menara Selatan, Bangunan Sultan Idris Shah, 40000 Shah Alam, Selangor.
Tel: 03-5514 3643 • Fax: 03-5512 7202 • Portal Rasmi: www.mais.gov.my

Apa itu Mahkamah Syariah? Mahkamah Syariah 
ialah tempat di mana orang Islam dilantik dan 
diberi kuasa kehakiman untuk mendengar dan 
menyelesaikan secara adil sebarang pertikaian 

mengenai hak dan tuntutan orang Islam mengikut 
undang-undang Islam. Selain itu, ia juga ialah tempat 
yang membicarakan serta menjatuhkan hukuman ke atas 
orang Islam yang melakukan perbuatan yang bersalahan 
dengan ajaran Agama Islam.

Bagaimanakah Mahkamah Syariah wujud di Malaysia? Ia bermula 
dengan kewujudan kerajaan Islam di Nusantara sejak tahun 840M 
dengan adanya jawatan Kadi, sheikhul Islam dan mufti. Bermula 
apabila Parameswara memeluk agama Islam di Melaka, selama 
hampir 100 tahun lebih di zaman kesultanan Melayu undang-
undang Islam telah berkembang dan dilaksanakan di negara ini 
dengan pelantikan ulama’ sebagai rujukan perlaksanaan undang-
undang Islam, teks undang-undang berasaskan syariat Islam 
diwujudkan serta pewujudan jawatan Kadi sebagai pentadbir 
pengadilan agama.

Pelaksanaannya termasuk di Negeri Selangor yang berada 
di bawah jajahan takluk Melaka pada ketika itu. Sehingga 
zaman penjajahan sebelum kemerdekaan, Mahkamah Syariah 
dinamakan Mahkamah Kadi di setiap negeri. Bidang kuasa yang 
diberikan adalah seperti perkahwinan, penceraian, kekeluargaan 
serta penyelesaian harta pusaka kecil. 

Peranan Mahkamah Syariah di Negeri Selangor sentiasa 
diperkasa apabila Undang-undang Mencegah Berzina pertama 
kali dikanunkan pada tahun 1894. Pada tahun 1900, Undang-
undang Pendaftaran Nikah Kahwin dan Cerai Orang-orang Islam 
diluluskan dan terus diperkasakan melalui beberapa pindaan 
pada tahun 1984. Enakmen Perundangan Islam Selangor telah 
diluluskan pada tahun 1989 dan Mahkamah Syariah Selangor 
dinamakan secara rasmi kemudian pada tahun 2003 ditukar 
kepada Jabatan Kehakiman Syariah Negeri Selangor (JAKESS) 
sehingga kini.

Mahkamah Rendah Syariah berfungsi membicarakan kesalahan 
di bawah Enakmen Jenayah Syariah (Selangor) 1995 dan 
kesalahan terhadap rukun Agama Islam dengan hukuman 
maksimum tidak melebihi RM 3,000.00 atau pemenjaraan 
selama tempoh dua tahun atau kedua-duanya. Selain itu ia juga 
berfungsi dalam tuntutan mal dengan nilai hal perkara yang 

FUNGSI MAHKAMAH 
SYARIAH
Disusun oleh:  Bahagian Komunikasi Korporat, MAIS

dipertikaikan itu tidak melebihi RM 300,000.00 atau tidak dapat 
dianggarkan dengan wang (tidak termasuk tuntutan hadhanah 
atau harta sepencarian).

Mahkamah Tinggi Syariah juga berfungsi membicarakan 
kesalahan jenayah syariah dan kesalahan terhadap rukun 
agama Islam. Selain itu mendengar dan memutuskan hal 
ehwal mal yang berhubung dengan pertunangan, perkahwinan, 
rujuk, perceraian, pembubaran perkahwinan, nusyuz, faraq, hal 
berkaitan dengan perhubungan suami isteri, pelupusan atau 
tuntutan harta yang berbangkit, nafkah orang-orang tanggungan, 
kesahtarafan, hadhanah, pembahagian atau tuntutan harta 
sepencarian, wasiat, penyelesaian yang dibuat tanpa balasan 
yang memadai dengan wang atau nilaian wang, wakaf atau nazr, 
pembahagian dan pewarisan harta wasiat, pembahagian harta 
pusaka, pengisytiharan bahawa seseorang itu bukan lagi seorang 
Islam, pengisytiharan bahawa seseorang yang telah mati itu 
ialah seorang Islam atau sebaliknya, pentadbiran masjid-masjid 
serta perkara lain yang diberikan bidang kuasa oleh mana-mana 
undang-undang bertulis.

Mahkamah Rayuan Syariah berfungsi mendengar dan 
memutuskan rayuan terhadap keputusan yang dibuat oleh 
Mahkamah Tinggi Syariah dan Mahkamah Rendah Syariah serta 
mempunyai bidang kuasa pengawasan dan penyemakan ke atas 
Mahkamah Tinggi Syariah. 

Bagi menjamin kesejahteraan orang Islam agar berpegang 
teguh kepada ajaran agama serta mengawasi mereka supaya 
menjalani kehidupan mengikut syariat Islam, fungsi Mahkamah 
Syariah akan terus di perkasa demi kelangsungan keharmonian 
negara. Edisi

Masjid Sultan 
Salahuddin Abdul 
Aziz Shah, Shah Alam
Disusun Oleh: Bahagian Komunikasi Korporat MAIS
Rujukan: www.mssaas.gov.my

Masjid Sultan Salahuddin Abdul Aziz Shah dikenali sebagai Masjid Negeri Selangor ini mula di bina pada tahun 1983. 
Ia merupakan lambang keagungan dan kegemilangan Islam khususnya di Negeri Selangor dan Malaysia amnya. 
Masjid ini telah dirasmikan oleh Duli Yang Maha Mulia Sultan Selangor pada 11 Mac 1988 bersamaan dengan 23 
Rejab 1498 Hijrah.

Masjid yang berkeluasan 14.6 hektar ini mempunyai ciri seni bina yang menarik dengan berkonsepkan Islam dan Melayu Asli 
menunjukkan kegemilangan Islam mula meluas pada ketika itu. Antara fakta pembinaan Masjid ini ialah :

a Masjid terbesar di Malaysia

b Kubah Masjid yang terbesar di Malaysia

c Menara tertinggi di Malaysia

d Almarhum Duli Yang Maha Mulia Sultan Salahuddin Abdul Aziz Shah telah menghadiahkan 4 lampu chandelier bernilai RM2 juta 
dan sebuah jam antik berusia 600 tahun bernilai RM200 ribu; dan

e Struktur Masjid adalah kombinasi seni rekabentuk tradisi Islam dan Asia Barat, India, Barat dan ciri-ciri binaan Melayu Asli.

Kini Masjid Sultan Salahuddin Abdul Aziz Shah mempunyai Pengurusan Pentadbiran yang terdiri daripada Pentadbiran & Kewangan, 
Informasi & Penerbitan, Pengimarahan, Pengajian & Pendidikan dan Pusat Pembangunan Sosial. Pengurusan Pentadbiran di Masjid ini 
diketuai oleh Imam Besar, Ustaz Muhammad Farhan bin Wijaya.

Masjid ini juga turut menerima kunjungan daripada luar yang ingin melihat keindahan bangunan Masjid Sultan Salahuddin Abdul Shah 
ini. Antara pengunjung dari luar negara yang hadir ialah pengunjung daripada Jepun, Australia, Indonesia dan pelbagai lagi. 

Selain itu, Masjid Sultan Salahuddin Abdul Aziz Shah juga dijadikan pusat pengimarahan aktiviti-aktiviti keagamaan termasuk menjadi 
tempat Kursus Haji Perdana sebagai persiapan kepada bakal Haji khususnya bakal haji di Negeri Selangor. Edisi

visi 
Untuk melahirkan masyarakat Islam yang komited terhadap masjid dengan pelbagai aktiviti dan program 

pengimarahan kepada semua lapisan masyarakat

misi
Untuk melahirkan satu pengurusan pentadbiran masjid di dalam negeri Selangor yang terbaik, cekap, menjadi 

contoh dan diredhai Allah S.W.T

Kenali
Masjid

Sumber : Majlis Agama Islam Selangor

Berita

MAIS Lancar Portal e-Edisi
JANUARI 2023 – Majlis Agama Islam Selangor (MAIS) telah 
melancarkan Portal e-Edisi bagi membudayakan transformasi 
digital seiring dengan perkembangan teknologi masa kini. 
Pelancaran e-Edisi disempurnakan oleh YAD Tan Sri Dato’ 
Seri Abdul Aziz Mohd Yusof, Pengerusi MAIS dalam Perutusan 
Pengerusi MAIS Tahun 2023. e-Edisi merupakan portal buletin 
perkhidmatan MAIS yang memaparkan isu semasa terutama 
berkaitan Hal Ehwal Islam amnya termasuk dalam menyampaikan 
mesej dakwah secara ilmiah kepada masyarakat. Edisi Jalinan Kerjasama Strategik 

MAIS Dan MAINS
JANUARI 2023 – Majlis Agama Islam Selangor (MAIS) 
mengadakan lawatan ke Majlis Agama Islam Negeri Sembilan 
(MAINS). Lawatan diketuai oleh Ustaz Indera Shahril bin Mohd 
Shahid, Pengarah Baitulmal MAIS disambut baik oleh Tuan Zainal 
bin Said, Setiausaha MAINS dan pengurusan MAINS. Antara lain 
dalam lawatan adalah bertujuan mewujudkan jalinan hubungan 
kerjasama yang strategik di antara MAIS dan MAINS dalam 
menyebar luaskan dakwah berkenaan Pengurusan Harta Orang 
Islam. Edisi

MAIS Lancar Kalkulator Fidyah 
Puasa, Mudahkan Masyarakat 
Islam Membuat Pengiraan 
Bayaran Fidyah – Sempena Kempen 
Bulan Kesedaran Fidyah Negeri 
Selangor 2023

FEBRUARI 2023 – Majlis Agama Islam Selangor (MAIS) telah 
membuat pelaksanaan platform baru dengan melancarkan 
Kalkulator Fidyah Puasa bagi memudahkan masyarakat Islam 
membuat pengiraan bayaran ganti puasa.

Pelancaran Kalkulator Fidyah Puasa disempurnakan oleh YAD 
Tan Sri Dato’ Seri Abdul Aziz Mohd Yusof, Pengerusi MAIS dalam 
Majlis Hi-Tea Bersama Rakan Media dan Pelancaran Kalkulator 
Fidyah Puasa sempena Kempen Bulan Kesedaran Fidyah Negeri 
Selangor 2023. Edisi

MAIS Berkerjasama Dengan 100 
Rakan Strategik Agih Fidyah Di 
Negeri Selangor
MAC 2023  – Majlis Agama Islam Selangor (MAIS) bekerjasama 
dengan 100 Rakan Strategik Agihan Fidyah MAIS (RSAFM) 
bagi membantu menyampaikan sumbangan fidyah MAIS terus 
kepada mereka yang memerlukan dengan menggunakan 
peruntukan fidyah secara efisyen dan menepati golongan 
penerima. Edisi

MAIS Sertai Persidangan 
Antarabangsa Halal Selangor 
(SELHAC) 2023
MAC 2023 – Majlis Agama Islam Selangor (MAIS) telah menyertai 
Persidangan Antarabangsa Halal Selangor (SELHAC) 2023 yang 
berlangsung bermula 10 Mac hingga 12 Mac 2023. Edisi

Kunjungan Ilmiah Daripada 
Jabatan Mufti Negeri Johor
FEBRUARI 2023 - Jabatan Mufti Negeri Selangor telah menerima 
kunjungan pegawai-pegawai Bahagian Falak, Jabatan Mufti 
Negeri Johor. Lawatan ini bertujuan bagi berkongsi pengalaman 
dan bertukar-tukar pandangan khususnya dalam aspek 
pengendalian peralatan cerapan. Edisi

Berita

Sumber : Jabatan Kehakiman Syariah 
Negeri Selangor

JAKESS Terima Pengiktirafan 
Diamond Bandar Rendah Karbon 
2022
FEBRUARI 2023 - Jabatan Kehakiman Syariah Selangor (JAKESS) 
telah menerima Pengiktirafan DIAMOND selaku Rakan Kongsi 
Rendah Karbon dalam Majlis Anugerah Bandar Rendah Karbon 
2022 bertempat di Hotel Mardhiyyah, Shah Alam. Edisi

Majlis Penerimaan Watikah Dari 
DYMM Sultan Selangor
MAC 2023 - Duli Yang Maha Mulia Sultan Selangor, Sultan 
Sharafuddin Idris Shah Al-Haj Ibni Almarhum Sultan Salahuddin 
Abdul Aziz Shah Al-Haj berkenan menyerahkan watikah Hakim 
Mahkamah Tinggi Syariah dan Hakim Mahkamah Rendah Syariah 
dalam satu istiadat. Edisi

Majlis Perisytiharan Dan 
Pentauliahan Peguam Syarie
FEBRUARI 2023 – Seramai 86 orang peguam syarie yang 
baharu dilantik menerima sijil pentauliahan dalam Majlis 
Perisytiharan Dan Pentauliahan Peguam Syarie yang 
diadakan di Dewan Muktamar Jabatan Kehakiman Syariah 
Selangor (JAKESS). Edisi

Sumber : Jabatan Mufti
Selangor

Program Falak Kepada Para 
Pelajar Sekolah Kebangsaan 
Cheras Jaya
FEBRUARI 2023 - Jabatan Mufti Negeri Selangor telah 
menerima jemputan melaksanakan program falak kepada 
para pelajar Sekolah Kebangsaan Cheras Jaya pada hari 
Jumaat 10 Februari 2023. Edisi

Fenomena Penghijaban Planet 
Zuhrah Oleh Bulan
MAC 2023 - Jabatan Mufti Negeri Selangor telah membuat 
cerapan fenomena penghijaban planet Zuhrah oleh Bulan pada 
24 Mac 2023 bertempat di Pantai Murni, Yan, Kedah. Lokasi Yan, 
Kedah dipilih kerana berdasarkan data hitungan, Bulan dijangka 
akan memotong sebahagian planet Zuhrah. Edisi

Sumber : Perbadanan 
Wakaf Selangor

Berita

Sumber : Lembaga
Zakat Selangor

Ibu Pesakit Mental Buntu Diusir 
Dari Rumah Sewa Bersama 7 
Orang Anak
FEBRUARI 2023 - Skuad Saidina Umar (SSU) Zakat Selangor 
mengambil tindakan segera turun menyantuni seorang ibu yang 
kini sedang buntu. Tuan rumah tidak lagi dapat berikan tempoh 
kerana sewa rumah telah tertunggak sejak Oktober tahun lalu 
sehingga mengheret tuan rumah dengan masalah kewangan 
juga akibat perlu menanggung bayaran bulanan pinjaman 
perumahan tersebut. Edisi

Kerjasama LZS & Etiqa Usaha 
Santuni Anak Miskin Bandar
JANUARI 2023 – Lembaga Zakat Selangor (LZS) dengan 
kerjasama Etiqa Family Takaful Berhad dan Etiqa General 
Takaful Berhad meneruskan usaha menyantuni anak-
anak miskin bandar dengan pembukaan Pusat Inovasi 
dan Pembelajaran Al-Biruni Zakat Selangor yang ketiga di 
Pangsapuri Enggang, Bandar Kinrara. Edisi

Sumber : Jabatan Agama
Islam Selangor

Forum Akidah 
Ahli Sunnah Wal 
Jamaah
‘Antara Sesat Dan 
Khurafat: Apa Yang 
Perlu Kita Tahu’
FEBRUARI 2023 - Bahagian Penyelidikan dan Pembangunan 
Jabatan Agama Islam Selangor (JAIS) dengan kerjasama 
Pertubuhan Islam Bukan Kerajaan (PIBK) MAIS bersama Pejabat 
Agama Islam Daerah Klang dan Masjid Kg. Raja Uda Pelabuhan 
Klang telah mengadakan program Forum Akidah Ahli Sunnah 
Wal Jamaah dengan topik ‘Antara Sesat dan Khurafat: Apa Yang 
Perlu Kita Tahu’.  Edisi DYMM Sultan Selangor Perkenan 

Terima Zakat Perniagaan RM10.2 
Juta
MAC 2023 – Duli Yang Maha Mulia Sultan Selangor, Sultan 
Sharafuddin Idris Shah Alhaj berkenan menerima zakat 
perniagaan berjumlah RM10,153,780.84 daripada lima syarikat 
korporat dalam satu program serahan zakat sempena Majlis 
Berbuka Puasa DYMM Sultan Selangor di Dewan Syarahan dan 
Muzakarah, Masjid Sultan Salahuddin Abdul Aziz Shah, Shah 
Alam. Edisi

Majlis Menandatangani 
Memorandum Persefahaman 
(MoU) Pengajian Bersijil Antara 
Pihak Akademi Literasi Al-
Quran Selangor Dan Masjid 
Jamek Kampong Bharu Kuala 
Lumpur
JANUARI 2023 – Memorandum Persefahaman (MoU) di 
antara pihak Akademi Literasi Al-Quran Selangor dan Masjid 
Jamek Kampong Bharu Kuala Lumpur telah dimeterai dalam 
Majlis Menandatangi MoU di Dewan Syarahan dan Muzakarah 
Islam Shah Alam, Masjid Sultan Salahuddin Abdul Aziz Shah. 
Persefahaman dibuat bagi mewujudkan kerjasama dalam 
melaksanakan Program Pengajian Al-Quran Bersijil. Edisi

PWS Salur Sumbangan Wakaf 
Van Jenazah Kepada Masjid 
Sultan Salahuddin Abdul Aziz 
Shah, Shah Alam
JANUARI 2023 – Perbadanan Wakaf Selangor (PWS) telah 
menyalurkan sumbangan wakaf sebuah Van Jenazah 
berjumlah RM203,978.48 kepada Masjid Sultan Salahuddin 
Abdul Aziz Shah (MSSAAS). Edisi

Berita

Sumber : Universiti Islam 
Selangor

Free Food Setiap Hari Rabu 
Untuk Pelajar UIS
JANUARI 2023 - Fakulti Pendidikan UIS dengan kerjasama 
Bahagian Pengurusan Kediaman Pelajar telah bersama-sama 
menyediakan free food kepada pelajar-pelajar KUIS. Sebanyak 
150 bungkus makanan sarapan pagi disediakan setiap minggu 
pada hari rabu bermula jam 8 pagi. Sumbangan yang diterima 
ini merupakan salah satu projek kerja-kerja kemasyarakatan 
bagi membantu pelajar yang memerlukan. Edisi

Sumber :  Yayasan Islam
Darul Ehsan

International Showcase on 
Economic Empowerment for 
Person with Autism (ISEEPA 
2023) Memperkasakan Golongan 
Orang Kelainan Upaya (OKU) dan 
Autisme
FEBRUARI 2023 – Yang Berhormat Dr. Zaliha Mustafa, Menteri 
Kesihatan Malaysia merasmikan International Showcase on 
Economic Empowerment for Person with Autism (ISEEPA 2023) 
bersempena Karnival dan Pameran Sambutan Ulang Tahun 
Penubuhan UIS ke-28. Edisi

Panggilan Terakhir Anak Minta 
Tolong
- Dua Beradik Rentung Dalam 
Kebakaran

JANUARI 2023 - Kebakaran awal pagi Isnin yang berlaku di Kg. 
Simpang 3, Gombak telah mengorbankan 2 beradik iaitu Nur Syaza 
Alfisya, 10 tahun dan Muhammad Al Qayyum, 7 tahun sungguh 
meruntum jiwa rakyat Malaysia. YIDE hadir bagi menyerahkan 
sumbangan kecemasan kepada wakil keluarga iaitu En. Kamal 
datuk kepada kedua beradik yang telah terkorban. Edisi

PTPTN Serah Bantuan Back To 
School Kepada 100 Anak Yatim 
Seliaan YIDE
FEBRUARI 2023 - Perbadanan Tabung Pendidikan Tinggi 
Nasional (PTPTN) menyerahkan sumbangan set kelengkapan 
persekolahan kepada 100 orang anak anak yatim seliaan YIDE 
yang diadakan di Masjid Ahmadi, Rantau Panjang Klang. Edisi

YIDE Salur Sumbangan  
RM 268,050.00 Untuk Aidilfitri 
Kepada Anak-
Anak Yatim 
Daerah Klang
MAC 2023 - Sebanyak RM 
268,050.00 telah diperuntukan 
oleh Yayasan Islam Darul 
Ehsan (YIDE) bagi menyalurkan 
sumbangan aidilfitri kepada 
anak-anak yatim di Daerah 
Klang yang mana DYTM Tengku 
Amir Shah Ibni Sultan Sharafuddin Idris Shah Al-Haj, Raja Muda 
Selangor telah berkenan mencemar duli berangkat ke Masjid 
Kampung Raja Uda bagi menyerahkan sumbangan hari raya 
aidilfitri kepada anak-anak yatim. Edisi

SUK Selangor Teruskan Tajaan 
Selepas INNOTECH 2022 
Mendapat Sambutan Hebat
MAC 2023 - Kerajaan Negeri Selangor melalui Jawatankuasa 
Tetap Pembudayaan Inovasi dan Smart Selangor telah menaja 
Program Perkhemahan Cuti Sekolah 2022 Innovation and 
Technology Boot Camp 2022 (INNOTECH 2022) yang dianjurkan 
pada Disember 2022 lalu dengan dana sebanyak RM150 ribu 
disalurkan kepada Universiti Islam Selangor (UIS). Edisi

SIRI BELAJAR JAWI
(SIRI KETIGA PULUH DUA)

Celik Jawi

KAEDAH PENULISAN JAWI PADA 
KATA PINJAMAN BAHASA ARAB

(KATA UNGKAPAN ASING)
Sambungan…

Pengaruh Bahasa Al-Quran ini digunakan secara 
meluas oleh orang Melayu. Ia diterima oleh orang 
Melayu sebagai menambah perbendaharaan kepada 
istilah yang tiada dalam pertuturan Melayu pada 

zaman itu. Namun, ada sedikit pengubahsuaian dari bahasa 
sumber yang disesuaikan oleh orang Melayu mengikut tutur 
Bahasa Melayu. Antara pengubahsuaian itu ialah:

iii. Kata umum Bahasa Arab, kata asalnya ditulis dengan ta 
marbutoh pada akhir perkataan tetapi dibunyikan oleh 
orang melayu dengan sebutan “h/ha”, maka hendaklah dieja 
dengan  Contohnya:

Rumi Asal Ejaan Arab Ejaan jawi baharu

hadiah

Hijrah (pindah)

daerah

faedah

takziah

tahniah

iv. Kata umum Bahasa Arab, kata asalnya ditulis dengan ta 
marbutoh pada akhir perkataan tetapi dibunyikan oleh orang 
melayu dengan sebutan “t/ta maftuhah”. maka hendaklah 
dieja dengan  Contohnya:

Rumi Asal Ejaan Arab Ejaan jawi baharu

mesyuarat

syarikat

akibat

tabiat

subahat

nikmat

Edisi

JOM BERBAHASA 
ARAB MUDAH!  
(Siri 1/2023)

Oleh:  Ustaz Hamizul Bin Abdul Hamid (hamizul@
zakatselangor.com.my) 
Ketua Jabatan Dakwah dan Perundingan, Lembaga Zakat 
Selangor (MAIS)

Assalamualaikum. 
(Apa khabar pembaca semua?) Pada kali ini kita 
akan belajar menggunakan perkataan U-RI-DU atau 

ejaan Arabnya: yang bererti: ‘Saya mahu.’

Makna EJaan Melayu Ejaan Bahasa Arab

Apakah yang kamu 
mahukan, wahai 
Ali?

Ma-za-tu-ri-du-
ya-Ali?

Saya mahukan 
segelas air.

U-ri-du-kau-ba-
al-ma-i

Apakah yang kamu 
mahu makan wahai 
Ali?

Ma-za-tu-ri-du-
an-tak-ku-la-
ya-Ali?

Saya mahu makan 
sepinggan nasi 
goreng

u-ri-du-an-a-
ku-la-to-ba-qa-
al-a-ruz-zal-
maq-li

Adakah kamu mahu 
pergi ke sekolah?

Hal-tu-ri-du-
an-taz-ha-ba-
ila-al-mad-ra-
sa-ti?

Tidak, saya mahu 
pergi ke universiti

La-u-ri-du-an-
az-ha-ba-ila-al-
ja-mi-ati

Apakah yang kamu 
mahu lakukan di 
universit?

Ma-za-tu-ri-du-
an-tap-alu-fi-
al-ja-mi-ati?

Saya mahu 
meminjam buku 
di perpustakaan 
universiti

U-ri-du-is-ti-a-
ra-ta-al-ki-ta-
bi-fi-al-mak-
ta-ba-ti-al-ja-
mi-ati

Bagaimana? Mudah sahajakan. Maka, ayat ini boleh diamalkan 
sehari-hari. Jika mahu tidur, maka katakana dalam Bahasa Arab 
saya mahu tidur. Jika mahu mandi, juga boleh diucapkan dalam 
Bahasa Arab. Di sini disediakan beberapa contohnya.

Makna Ejaan Bahasa 
Melayu Ejaan Bahasa Arab

Saya mahu mandi u-ri-du-an-agh-
ta-si-la

Saya mahu tidur u-ri-du-an-ana-
ma

Saya mahu gosok 
gigi

u-ri-du-an-an-
zi-fa-as-na-ni

Saya mahu berlari u-ri-du-an-aj-ri

Saya mahu minum 
air

u-ri-du-an-asy-
ra-ba-al-ma-i

Saya mahu bangun  
daripada tidur

u-ri-du-an-as-
tai-qi-za

Saya mahu berehat u-ri-du-an-as-
ta-ri-ha

Selamat mencuba dan beramal ya, terima kasih. Edisi

Man Jadda Wa Jada 

Dalam pada itu, Penguasa Baitul Iman, Puan Mazlina Osman 
berkata, beliau berharap agar penghuni-penghuni di pusat 
pemulihan itu dapat menggunakan ruang dan peluang untuk 
berubah ke arah lebih baik.

“Bila berada di sini, mereka tinggal dalam suasana agama 
dan dipantau oleh ustaz-ustaz yang bertauliah. Saya berharap 
mereka istiqamah untuk berubah ke arah yang lebih baik dan 
tidak mengulangi kesilapan yang lalu,”katanya ketika ditemui 
oleh penulis. Edisi

BAITUL IMAN
ubah hidup saya…

Oleh: Shahrul Effendy Bin Md Saat (fendy@mais.gov.my)
          Eksekutif Perhubungan Awam & Khidmat Pelanggan, MAIS  

Kamal (bukan nama sebenar) menggunakan masa yang 
terluang dengan membaca Al-Quran di Pusat Pemurniaan 
Akidah Baitul Iman

Pemuda itu pernah memberontak serta terlibat 
dalam masalah sosial akibat terpengaruh dengan 
kawan-kawan sehingga disabitkan dengan kes 
khalwat.

Demikian sisi gelap yang ditinggalkan remaja lelaki berusia 17 
tahun yang hanya mahu dikenali sebagai Kamal (bukan nama 
sebenar) sebelum dia kini membina kehidupan baharu di Pusat 
Pemurnian Akidah Baitul Iman kelolaan Majlis Agama Islam 
Selangor (MAIS).

Ketika ditemui penulis, Kamal (bukan nama sebenar) yang 
menghuni pusat itu sejak tiga bulan lalu, berkata dia sering 
terpengaruh dengan ajakan kawan-kawan untuk melakukan 
perkara negatif.

“Sebelum ini, saya sering dipengaruhi kawan-kawan dan terlibat 
dengan masalah sosial seperti tinggal solat, pergaulan bebas 
dan sebagainya,” luah Kamal (bukan nama sebenar).

Pun begitu, pemuda itu sangat bersyukur ditempatkan di Baitul 
Iman kerana dapat memperbaiki dirinya ke arah kebaikan.

“Saya telah disabitkan kesalahan berkhalwat dan telah dihantar 
ke sini untuk menjalani pemulihan selama lima bulan atas 
perintah mahkamah,”katanya.

  Belajar Mengaji

Menurutnya, Baitul Iman mengubah kehidupan kelamnya 
kepada yang lebih baik dan mula sedar bahawa hidayah itu milik 
Allah SWT yang dikurniakanNya kepada sesiapa sahaja yang 
dikehendaki

“Di sini saya belajar solat, mengaji, betulkan bacaan dalam solat 
dan ceramah agama daripada tenaga pengajar. Ustaz-ustaz 
di sini juga banyak bercerita tentang kisah-kisah Nabi yang 
membuatkan saya insaf dan takut untuk terus berbuat dosa.

“Cukuplah sekali saya melakukan dosa. Apabila berada di sini 
(Baitul Iman), kehidupan lebih terurus selepas saya mempelajari 
ilmu agama dan menunaikan solat. Saya ingin berubah menjadi 
lebih baik.

“Walaupun kehidupan silam saya masih tersisa dalam diri ini, 
ia tidak menjadi penghalang untuk saya terus istiqamah dalam 
menjadi insan yang diredhai Allah SWT,” katanya.

Kemusykilan Umat 

ZAKAT WANG CRYPTO
Oleh: Mohamad Shukry Bin Sulaiman (shukry@muftiselangor.gov.my)
          Ketua Penolong Mufti, Jabatan Mufti Negeri Selangor  

Mata wang kripto dan aset digital teknologi 
kewangan yang wujud pada era moden 
kini. Aset digital merupakan suatu yang 
mempunyai nilai dan boleh dimiliki. Ia sesuatu 

perkara maya yang bukan dalam bentuk nyata serta tidak 
mempunyai bentuk fizikal. Atau dalam erti kata lain, aset 
digital adalah entiti digital yang dimiliki oleh individu 
atau syarikat seperti gambar digital, video dan juga lagu. 
Sebagai gantinya, data tersebut dibuat dalam bentuk 
fail yang berada di dalam peranti penyimpanan seperti 
komputer atau rangkaian simpanan berasaskan awan. 

 
Walau bagaimanapun, pakar-pakar kewangan Islam masih belum 
bersepakat berkaitan hukum penggunaan mata wang kripto dan 
aset digital. Penjelasan ini memfokuskan hukum zakat berkaitan 
mata wang kripto dan aset digital menurut syarak selaras dengan 
perkembangan semasa.

Beberapa fatwa telah dikemukakan oleh para fuqaha dan 
badan-badan fiqh antarabangsa serta institusi fatwa di Malaysia 
terhadap hukum zakat ke atas mata wang kripto. Antara 
pandangan fuqaha tentang zakat ke atas mata wang kripto:

Mata Wang Kripto Diqiyaskan Kepada ‘Nuqud’ (Mata Wang Dinar 
Dan Dirham) Dan Zakat Ke Atasnya Adalah Sebagaimana Zakat 
‘Nuqud’.

Dr. Ibrahim Abdul Halim Ubadah menyatakan mata wang kripto 
adalah sejenis mata wang khusus, maka ia dianggap harta yang 
wajib dizakat. Ia sama seperti hukum zakat ke atas mata wang 
fiat yang diqiyaskan kepada hukum zakat ke atas mata wang 
emas dan perak. Ia kerana mata wang tersebut mempunyai sifat 
‘ath-thumuniyyah al-mutlaqah’

Mata Wang Kripto Adalah Aset Digital Dan Hukum Zakat Ke 
Atasnya Diqiyaskan Kepada Hukum Zakat Perniagaan (‘Urud 
Tijarah).

Pendapat ini diputuskan oleh Jawatankuasa Fatwa Negeri Perlis 
menyatakan sebarang pemilikan aset digital berupa Bitcoin 
dikenakan zakat sekiranya ia cukup haul dan nisab. Zakat aset 
digital dikenakan zakat kerana di atas sifat ia adalah ‘Urud al-
Tijarah (barang dagangan).

Pandangan Lembaga Zakat Selangor (LZS)

Mata wang kripto termasuk kategori ‘al-Mal’ kerana ia harta 
yang mempunyai sifat al-Mutaqawwim. Maka ia diwajibkan zakat 
berdasarkan dalil-dalil umum kewajipan zakat terhadap ‘al-Mal’. 
Hukum zakat mata wang kripto bergantung kepada jenis kategori 
iaitu Barang Dagangan (‘Urud Tijarah) dan Mata Wang (Al-Sarf).

Selain daripada itu, beberapa rujukan juga menjelaskan bahawa 
aset digital ini boleh dikategorikan sebagai mata wang ataupun 
komoditi. Bermakna, jika sesuatu harta itu dianggap sebagai 
mata wang, zakat boleh dikenakan berasaskan zakat simpanan 
atau zakat pendapatan. Manakala sekiranya sesuatu harta 
itu dianggap sebagai komoditi, harta itu adalah bernilai, dan 
sekiranya diperniagakan, bermakna zakat perniagaan boleh 

dikenakan kepada sesuatu aset digital. Untuk memudahkan 
perbincangan lanjut, adalah wajar disentuh mengenai teori zakat 
perniagaan, zakat simpanan dan zakat pendapatan secara umum. 

Oleh itu, jika dia mempunyai sifat yang sama althamaniyyah, 
bermakna hukum emas dan perak akan terpakai. Jadi zakat 
simpanan adalah terpakai bagi kategori tersebut. Manakala bagi 
aset digital dalam kategori komoditi, boleh dikenakan dua jenis 
zakat, iaitu;

1 Zakat Perniagaan
 
 Jika aset tersebut dijual semula untuk tujuan keuntungan 

yang mana memenuhi syarat-syarat zakat perniagaan.

2 Zakat Pendapatan (Berasaskan teori zakat mal al-mustafad) 
 
 Jika aset tersebut tidak diniatkan untuk perniagaan, tetapi 

dapat menghasilkan pendapatan sama ada dilaburkan atau 
dijual ketika harga sedang naik. Atau apa-apa cara yang 
boleh menghasilkan keuntungan. Yang mana memenuhi 
syarat-syarat zakat bagi mal al-mustafad. Daripada maklumat 
pakar ini kebanyakan mereka cenderung untuk mengenakan 
zakat terhadap asset digital. 

Antara alasan yang dikemukakan adalah kerana aset digital 
menepati sifat harta dan bernilai. Manakala secara terperinci, 
asas zakat aset digital menurut pandangan pakar yang ditemu 
bual adalah;

1  Penentuan aset digital sebagai wang atau komoditi.
2  Melihat kedudukan aset digital dari sudut althamaniyyah 

atau al-muthman.
3 Mempertimbangkan aset digital sebagai barang perniagaan.
4 Membezakan sesuatu aset digital untuk perniagaan, 

pelaburan atau simpanan. Edisi

Viral Kini

‘JOM ZIARAH GEREJA’: 
DI MANA SILAPNYA?

Oleh: Ustaz Hamizul Bin Abdul Hamid (hamizul@zakatselangor.com.my)
 Ketua Jabatan Dakwah dan Perundingan, Divisyen Syariah dan Dakwah, Lembaga Zakat Selangor (MAIS) 

Tular isu, ‘Jom Ziarah Gereja’.

Puncanya, sebuah organisasi telah mengajak 
anak-anak muda pelbagai bangsa dan agama 

di negara ini, untuk mengunjungi gereja. Tujuannya, kata 
mereka agar dapat memupuk persefahaman beragama. Ya, 
pastilah natijahnya adalah untuk melahirkan rakyat yang lebih 
bertoleransi dalam kepelbagaian agama di Malaysia.

Majlis Agama Islam Selangor (MAIS) dan banyak pihak telah 
memberikan maklumbalas berkaitan program ini. Banyak 
pertikaian berlanjutan dari idea ini. Argumentasi di bentang dan 
logiknya, program ini memang salah. Ia terang-terang melanggar 
undang-undang kerana mempromosikan agama lain kepada 
orang Islam adalah salah.

Pengerusi MAIS, Tan Sri Abdul Aziz Mohd. Yusuf dengan tegas 
menyatakan: “Di Selangor, apa-apa program yang dibuat bagi 
tujuan memujuk atau mempengaruhi mana-mana orang Islam 
untuk cenderung atau minat kepada agama bukan Islam adalah 
dilarang sama sekali dan menjadi satu kesalahan di bawah 
Enakmen Ugama Bukan Islam (Kawalan Pengembangan Di 
Kalangan Orang Islam) 1988”.

Nah, mari kita lihat apa yang tidak kena dengan program ini:

1 DAKYAH TANPA SEDAR. Ya, apabila ada lawatan selalunya 
ada penerangan dan sesi soal jawab. Tidak mustahil, dalam 
sesi itulah ada elemen-elemen yang tidak terkawal akan 
diselitkan dan ia mampu mempengaruhi remaja Islam yang 
masih hijau. Sebagai contoh, konsep penghapusan dosa 
dalam Kristian. Ia memang nampak menarik jika dilihat 
dengan mata kasar. Sedangkan Islam mempunyai kaedah 
yang lebih jelas dalam pembahagian dosa, bukan hanya 
sekadar diluahkan dengan penyesalan dan pihak paderi 
boleh mengampunkan.

2 CACATKAN AKIDAH UMMAH. Ya, isu akidah adalah sangat 
penting. Akidah umat Islam, khususnya dalam kalangan 
remaja yang masih belasan tahun itu amat rapuh. Mereka 
masih hijau dan tidak mustahil tertarik dengan beberapa 
konsep dalam agama Kristian yang kelihatannya hebat. 
Misalnya, konsep tiga dalam satu (trinity), dengan adanya 
elemen ruh suci, Tuhan bapa dan sebagainya. Sedangkan, 
ia adalah sesuatu yang sangat bertentangan dengan Islam, 
malah ia juga bertentangan dengan ajaran Nabi Isa a.s 
sendiri.

3 RUANG PERDEBATAN. Tidak mustahil akan ada dalam 
kalangan peserta yang memang mempunyai pengetahuan 
yang mendalam tentang perbandingan ajaran Islam - Kristian 
dan mereka mempunyai agenda untuk mendedahkan segala 
kepincangan itu. Maka, andai perkara ini tidak dikawal, sesi 
lawatan yang asalnya memupuk keharmonian akan menjadi 
medan mencetuskan perdebatan dan tidak mustahil menjadi 
punca perkelahian agama yang tidak terkawal.

4 MEROSAK KEAMANAN. Sejak sekian lama, apakah Malaysia 
ini tidak aman. Apakah tidak wujud persefahaman agama 
di antara penganut pelbagai agama? Jelas, Malaysia adalah 
antara negara paling aman di dunia. Hal ini diakui oleh banyak 
pihak, termasuk warga asing yang berkunjung ke Malaysia. 
Maka, kunci keamanan itu adalah apabila semua pihak 
tidak sengaja ‘mencabar’ pihak lain. Apakah perasaan pihak 
agama lain jika NGO dan agensi Islam selepas ini sengaja 
mengadakan kempen besar-besaran dengan menyasarkan 
anak-anak muda non Muslim untuk mendekati agama Islam?

Kesimpulannya, inisiatif ini pada zahirnya nampak baik; namun 
hakikatnya, ia lebih mengundang perbalahan dan polemik. 
Jalan keluarnya mudah, elakkan program yang memang jelas 
mengundang kontroversi. Jika KBS mahu juga mengadakannya, 
ayuh datanglah berjumpa dengan MAIS atau pihak berkuasa 
agama Islam negeri, lalu berbincanglah dari hati ke hati.

Lawatan ke rumah ibadah memang ada dianjurkan oleh NGO 
Islam di Selangor, namun ia penuh dengan adab dan ilmu. Ia 
dikawal oleh Jabatan Agama Islam Selangor (JAIS). Para peserta 
diberikan dahulu kefahaman yang jelas tentang perbezaan 
antara agama. Apakah adabnya kala berinteraksi dengan non 
Muslim? Apakah tatacaranya kala berkunjung ke rumah ibadat 
mereka, apa yang boleh ditanya dan apa yang tak boleh ditanya? 
Dalam Islam, fiqh bergaul dengan non Muslim memang ada dan 
ia menjadi panduan dalam isu seperti ini.

Pendeknya, jika pesertanya adalah orang yang baik ilmu 
agamanya, mantap akidahnya, memelihara auratnya, memastikan 
solat lima waktu terjaga sempurna, menunaikan zakat dengan 
patuh, memelihara puasa dengan baik, sentiasa meletakkan 
Allah SWT dan Nabi Muhammad SAW sebagai nombor satu 
dalam kehidupannya, melazimi majlis ilmu untuk memantapkan 
dirinya, maka baharulah lawatan itu ada maknanya.

Namun jika pesertanya, maaf cakap, Sifat 20 pun tidak hafal, 
tidak tahu makna dua kalimah syahadah yang diucapkan, solat 
lima waktunya pun bolong di sana sini, auratnya pun terdedah 
saujana mata memandang, akhlaknya dengan Allah SWT dan 
Nabi Muhammad SAW pun berantakan, maka apakah yang kita 
boleh harapkan hasil dari lawatan seperti ini.

Wallahua’lam. Edisi

Iklan MAIS

JA L A N  M E DA N  PB  1
S E KSY E N  9 ,  B A N DA R  B A R U  B A N G I

R M 1 5 0 0 . 0 0  S E U N I T
K E L U A S A N  :  1 741  KA K I  P E R S E G I  ( T I N G KAT  3 )

1 UNIT PEJABAT
BANDAR BARU BANGI
1 UNIT PEJABAT

BANDAR BARU BANGI
1 UNIT PEJABAT

BANDAR BARU BANGI

Sekiranya berminat boleh menghubungi talian 019-2640631 / 019-2302040 atau 
03-55143400 samb. 2187

 2,072 KAKI PERSEGI (TINGKAT 3)
 RM950.00 SEBULAN

 1,730 KAKI PERSEGI (TINGKAT 3)
 RM800.00 SEBULAN

UNIT
1 C

UNIT
3C

2 UNIT ‘PENTHOUSE’
SABAK BERNAM

2 UNIT LOT PEJABAT
SABAK BERNAM

2 UNIT LOT PEJABAT
SABAK BERNAM

JA L A N  M A H S U R I ,  S A B A K  B E R N A M

TA M A N  S E R OJA ,  JA L A N  S E R OJA  3
B A N DA R  B A R U  S A L A K  T I N G G I

R M 75 0 . 0 0  S E U N I T
K E L U A S A N  :  1 5 4 0  KA K I  P E R S E G I  ( T I N G KAT  2 )

1 UNIT PEJABAT
BANDAR BARU SALAK TINGGI

1 UNIT PEJABAT
BANDAR BARU SALAK TINGGI

1 UNIT PEJABAT
BANDAR BARU SALAK TINGGI

2 UNIT ‘PENTHOUSE’
SEKSYEN 16, SHAH ALAM
2 UNIT ‘PENTHOUSE’
SEKSYEN 16, SHAH ALAM
2 UNIT ‘PENTHOUSE’
SEKSYEN 16, SHAH ALAM

PA N G S A PU R I  B E STA R I
S E KSY E N  1 6 ,  S H A H  A L A M

KA D A R  S E WA A N  R M 2 0 0 0 . 0 0  S E U N I T
K E L U A S A N  :  1 70 0  KA K I  P E R S E G I

B I L I K  :  4  B I L I K  +  3  B I L I K  A I R

TAWARAN SEWAAN

Edisi dicetak oleh Pena Dansa Kreatif dan diterbitkan oleh Majlis Agama Islam Selangor (MAIS)

Laman Sesawang: www.mais.gov.my

